
Ngä whakamärama kupu

Te mätäpono o te mahi ngätahi – i waenga i te Mäori me 
te Pakeha arä e whakaatahia ana i roto i te Tiriti o Waitangi, 
he känataraka take päpori hei whakakaupapa i te arotahi a te 
Karauna me te iwi Mäori, i roto i töna tangatawhenuatanga, 
ki te mahi ki te whakatutuki i te öritetanga o te hauora me te 
matauranga mo te Mäori mai te aratautika o ngä rauemi, ngä 
whakataunga körero, me te tühono atu ki ngä kötui me ngä roopu 
e tika ana.  I roto i ënei whakaaro me mahitahi me te whänau, 
hapü, iwi; ngä roopu mahi o runga Marae me ngä roopu häpori; 
ngä roopu ITO, PHU, MoE, MoH, NZQA ki te hanga rautaki hei 
whakapiki i te oranga hauora o te iwi Mäori, ä, me ngä whakarato 
hauora tika mo te Mäori.

Te Mätäpono Whakauru – I roto i te wairua o te whakanui 
tangata me te mana whakahaere, e whakaatahia ana i roto i 
te mätäpono mahi ngätahi o te Tiriti o Waitangi, te whakahau 
me whakapäpä ki te iwi Mäori mo ngä kaupapa tauira hauora 
Mäori i roto i ngä wähanga törangapu, päpori, öhanga hoki. 
Me ata whakauru mai te tangatawhenua ki ngä taumata katoa 
o te rängai i roto i ngä whakataunga körero, ngä mahi hanga 
mahere, te whakatinana me te kawe i te whakatairanga hauora, te 
tauhokohoko, ngä whakamöhiotanga, ngä rautaki whakapäpä ki 
ngä hunga whai pänga.

Te Mätäpono Tiaki – i whakawhenuatia i roto i te öati o te Tiriti 
o Waitangi te örite o te äheitanga o te iwi Mäori ki ngä whai 
painga o te iwi o Ingarangi e pä ana ki te tino rangatiratanga o 
ngä mea katoa o te ao Mäori, e whakahau ana, ma te Mäori anö 
e whakahaere ngä whakarato hauora mo rätou, kia örite ai te 
taumata hauora o te Mäori ki ö ëtahi atu iwi, me te manaaki i ngä 
tikanga Mäori.

Te kainga o te kai 

Ki te Mäori, kaore te tikanga o te kai e noho whaiti noaiho ana 
ki te rahi o te kai, ëngari ki te ähua kë o te manaaki i te tangata. 
Ka uru mai ngä ähuatanga o te tapu, o te whanaungatanga, 
me te mana o te iwi.  I ngä wä o mua matatau ana te Mäori ki 
ngä tikanga e pä ana ki te kohi, ki te whakataka, ki te tunu, ki 
te whakaputu, me te tohatoha i te kai i runga Marae. Ko ngä 
ähuatanga nui o ngä tikanga e pä ana ki te kai, ko te hanga mä o 
te tangata whäwhä i te kai, me te tapu o te kai.  Ko te ähuatanga 
o te noho mä e pä ana ki te kai, te tino whai tikanga.

Tikanga – Ko te tikanga, he whakataunga körero mai ngä tupuna 
hei whakatutuki, kia kore ai e takahi i te tapu me te mana o te 
tangata.

Mai ranö e mahia ana ngä tikanga a te Mäori hei whakamaru 
i te kai.  Ko te matauranga Mäori tawhito, e pä ana ki ngä 
mätäpuna kai, te whakamaru kai, me te ähuatanga o te noho mä 
o te whäwhä i te kai mo te oranga o te iwi, kei ngä kaitiaki o te 
whänau, hapu, iwi e pupuri ana.  Ko te möhio o te Mäori ki te 
ähua o ngä peka o te tau, pai ana te kohi i ngä kai o te whenua 
me te moana.  E ai ki ngä körero, ki te puawai te Pohutukawa, he 
tohu tënei kei te mömona ngä kaimoana.  Ki te taka he hui ki te 
Marae, ka kohia te kai kia rahi noa mo ia hui.  Mä tënei ähuatanga 
rähui ä ngä mana whenua, kaore e moumoutia te kai ä, ka noho 
ora tonu ngä kaimoana.

Tëtahi ähuatanga tiaki i te ora o ngä  kaimoana ko te tikanga o 
te whakahoki i te ika, kina, paua tuatahi ki a Tangaroa.  Ko te 
ähuatanga wairua tënei o te tikanga Mäori mo te tiaki aotüroa 
kia noho rahi tonu ai, ngä ika me ngä kaimoana.  He tikanga anö 
hoki tä te Mäori mo te arotüruki i ngä para mai ngä kaimoana, 
arä, kaore e köhaina, e kainga ränei ngä pipi, kuku, kina me te ika 
i ngä wahi kohikohi kai, i te taha moana ränei.  Tino mau tënei 
tikanga rähui i ngä wä o mua.

He tapu ngä waahi kohi kai, arä te moana, ngä papa kaimoana, 
ngä awa, me ngä roto, kaore rawa ngä para o te tangata e 
whakaeatia ki ënei waahi.  I te wä whakatü Marae, tawhiti noa 
ngä waahi whakataka me te whakaputu kai, me ngä wharepaku,  
mai i ngä waahi kohi kai, kia kore ai e kino i ngä para o te tangata.

KUPU TÄPIRITANGA





Nau te rourou  
	 naku te raurau,  
		  ka ora ai te iwi
 
With your food basket 		
		    and my food basket, 	
	 together we can  
				    feed the people




